[bookmark: _Hlk102480634]Врз основа на 20 став 1 и член 34 став 1 алинеја 11 и 12 в.в. со член 18 од Законот за слободен пристап до информации од јавен карактер („Службен весник на Република Северна Македонија“ бр. 101/2019), член 13 и член 24 став 1 и став 3 од ЗОУП („Службен весник на Република Македонија“ бр.124/2015), а по Решение на Директорот на Агенцијата за заштита на правото на слободен пристап до информациите од јавен карактер, согласно Решение број 04-54/1 од 23.04.2026 година, постапувајќи по Барањето за пристап до информации од јавен карактер поднесено од К.Т. од Штип, по предметот Барање за пристап до информации од јавен карактер, Службеното лице за посредување со информации од јавен карактер, на 27.04.2026 година, го донесе следното
	

Р Е Ш Е Н И Е

[bookmark: _Hlk125540611]Барањето за пристап до информации од јавен карактер од К.Т. од Штип, поднесено до Агенцијата за заштита на правото на слободен пристап до информациите од јавен карактер, заведено под бр. 08-4 на 24.04.2026 година СЕ УВАЖУВА. 
 
О б р а з л о ж е н и е

До Агенцијата за заштита на правото на слободен пристап до информациите од јавен карактер, беше доставено Барање за пристап до информации од јавен карактер од Барателот на информации К.Т. од Штип, заведено со број 08-4 од 24.04.2026 година, со кое Барателот бара преку е-маил/електронски запис да му биде доставена следната информација од јавен карактер:

	„ПРАШАЊЕ 1: Кога е предвиден наредниот мониторинг на Општина Штип?
 
АСПИ изјави дека: "На Општина Штип, на наредниот мониторинг на веб страниците на ЕЛС, Агенцијата ќе и укаже за воочените недоследности."
 
Конкретно, кога е закажан овој "наредниот мониторинг"? 
 
Молам наведете:
 
a) Конкретен датум (ден, месец, година);
b) Месец и година (ако датум не е определен);
 
ПРАШАЊЕ 2: Кој е редовниот интервал на мониторинг на Општина Штип?
 
Конкретно:
 
a) Кој е интервалот (месечно, тромесечно, годишно, други)?
b) Дали интервалот варира за различни типови установи?
c) Приложете копија од правилник или документ кој го дефинира мониторингот.
 
ПРАШАЊЕ 3: Кога беше направен претходниот мониторинг и кои беа резултатите – Општина Штип?
 
Која е датата на последниот (претходниот) мониторинг циклус пред она што АСПИ наведе како "наредниот мониторинг"? 
 
Конкретно:
 
a) Конкретен датум или период на спроведување на мониторингот;
b) Дали имаше констатирани недоследности на општина Штип;
c) Ако постојат недоследности, какви беа и каков е статусот на исправката?
   d) Приложете копија од извештајот од тој мониторинг.
 
Во однос на сите ваши погоре поставени прашања, сите податоци за досега спроведените мониторинзи од страна на Агенцијата за заштита на правото на слободен пристап до информациите од јавен карактер, Ве известуваме дека истите се објавени и достапни на веб страната на Агенцијата  https://aspi.mk/izvestai/ каде можете да ги видите сите детали за истите.
Агенцијата за оваа цел изготвува и работи по претходно донесена Годишна програма за спроведување на мониторинг на веб страните на имателите на информации за исполнување на проактивната транспарентност. Во таа Годишна програма се предвидува мониторирање на група на иматели на информации а не поединечни имaтели на информации.

1. Во овој момент Агенцијата нема предвидено мониторирање на веб страните на институциите кои се дел од групата на иматели : Оштини и центри за развој на плански региони каде што и припаѓа општина Штип.

2.     Најчесто мониторинзите на групите на иматели на информации се прават на две години, бидејќи еден мониторинг на група на иматели одзема подолг временски период приближно три (3) месеци, бидејќи истите се прават согласно методологија и бројката на институции од една група која е предмет на мониторинг е околу стотина институции и за истото е потребно и време и соодветен кадар кој Агенцијата не го поседува во доволен број.
Во прилог линк до Методологија за спроведување на мониторинг за проактивно објавување на информации од јавен карактер: https://aspi.mk/wp-content/uploads/2022/04/Методологија-за-спроведување-на-мониторинг.pdf

3.    Во прилог Ви го доставуваме последниот мониторинг на Оштини и центри за развој на плански региони каде што и припаѓа општина Штип. Бидејќи 2025 година беа спроведени Локални избори од тие причини и не беше спроведен мониторинг на оваа група на иматели.  
Последниот мониторинг е спроведен 2024 година: https://aspi.mk/izvestai/ Во посочениот линк можете да и погледнете сите досега спроведени и објавени мониторинзи.
Во мониторингот од 2024 година, Општина Штип немаше поместено информации за следните информации, со назнака да ги објават информациите на своите веб страници:

- Анонимизирано барањата/одговорите за слободен пристап до информациите од јавен карактер, за 2021 и 2023 година
- Основните податоци за контакт со лице овластено за заштитено внатрешно пријавување
-  Го немаа објавено Годишниот извештај за 2022 година
- Правилниците за внатрешна организација и заштитено пријавување
- Дневните редови за седниците на советот на општината
- Стратешките планови
- Извештаите за работа
- Ревизорските извештаи и 
- Склучените договори за јавно-приватно партнерство

Согласно погоренаведеното, Агенцијата за заштита на правото на слободен пристап до информациите од јавен карактер одлучи како во диспозитивот на ова Решение.

ПРАВНА ПОУКА: Против ова Решение може да се поднесе жалба до Агенцијата за заштита на правото за слободен пристап до информациите од јавен карактер во рок од 15 дена од денот на приемот на решението.	




По Решение на Директор,   
бр.04-54/1 од 23.04.2026 година
Службено лице за посредување со
 информации од јавен карактер
Оливер Серафимовски





Доставено до:
- Барателот на информацијата
- Архива на Агенцијата 

Прилог:
· Фотокопија од меил за достава на Решение 08-4 од Агенцијата 
